საქართველოსა და თურქეთს შორის გაფორმებულია ხელშკრულება ,,საქართველოს აღმასრულებელ ხელისუფლებასა და  თურქეთის რესპუბლიკის მთავრობას  შორის სოციალური დაცვის სფეროში თანამშრომლობის შესახებ“  (1998 წლის 11 დეკემბერი). გამომდინარე იქიდან, რომ ხელშეკრულება მოძველებული იყო თურქული მხარის მიერ მომზადებული იქნა ,,საქართველოს მთავრობასა  და  თურქეთის რესპუბლიკის მთავრობას  შორის სოციალური დაცვის სფეროში თანამშრომლობის შესახებ“ ხელშეკრულების პროექტი. აღნიშნული პროექტის განხილვის მიზნით უკანასკნელი წლების განმავლობაში (2014 და 2016 წელს) გაიმართა სამუშაო შეხვედრა და კონსულტაციების რამდენიმე რაუნდი. თურქული მხარის კანონდმებლობის მიხედვით ორმხრივი ხელშეკრულების ნორმების გათვალისწინებით საქართველოს მოქალაქეებისთვის თურქეთში პენსიის გაანგარიშებისას ითვალისწინებენ საქართველოში ნამუშევარ წლებს და სჭირდებათ საქართველოს ოფიცილაური უწყებიდან კონკრეტული მოქალაქის მიერ საქართველოში გაწეული შრომითი საქმიანობის დადასტურება. თურქულ მხარეს განემარტა, რომ საქართველოში არ არსებობს უწყება, სადაც კონსოლიდირებულია ინფორმაცია თითოეული მოქალაქის შრომითი საქმიანობის შესახებ და შესაბამისად, დღეის მდგომარეობით მოქმედი ხელშეკრულების ფარგლებში ვაგზავნით დაინტერესებული მხარის მიერ წარმოდგენილ ინფორმაციას შრომითი სტაჟის შესახებ.
გარდა ზემოაღნიშნულისა, თურქეთის მხარის მოთხოვნა იყო მოქალაქეებისთვის მიგვეცა ორმაგი პენსიის (საქართველო-თურქეთი) მიღების შესაძლებლობა, ანუ თურქულ მხარეს დაენიშნა თავისი კანონმდებლობის მიხედვით და ჩვენც დაგვენიშნა პენსია, თუმცა ამ საკითხთან დაკავშირებით შეთანხმება მიღწეული ვერ იქნა. 
შემდგომ ეტაპზე, გამომდინარე იქიდან, რომ ინერგებოდა დაგროვებითი საპენსიო სისტემა, შეჩერდა პროექტის განხილვა და საჭიროდ ჩაითვალა კონსულტაციების გაგრძელება ახალი სისტემის დანერგვის შემდეგ. 
[bookmark: _GoBack]ამჟამად, ვფიქრობთ შესაძლებელია განახლდეს კონსულტაციები და ამ პროცესში ჩაერთოს სსიპ საპენსიო სააგენტო. 

